
Амбасадор на САД Пол Волерс   

Говор на официјално отворање 

Американско катче Штип  

26 септември 2012 

 

 

Добар ден, Мирдита. министер Канческа Милевска, градоначалник Алексов и сите 

почитувани гости, добредојдовте на новата локација на Американското катче во Штип. 

Денес го славиме свеченото отворање на новите простории и драго ни е што дојдовте за да 

го споделиме овој радосен настан. Некои од вас можеби се сеќаваат дека, кога се 

сретнавме минатиот пат овде, местово не беше во употреба и изгледаше сосема поинаку. 

Видете го денес. Она што го гледате е резултат на повеќемесечна напорна работа и 

преговори со нашите партнери овде во библиотеката, со Министерството за култура, со 

изведувачите и со мајсторите.  Сметаме дека напорната работа вредеше, за да се донесат 

бесплатни информации и активности, што ќе им помогнат на граѓаните на овој крај да 

учат и да се развиваат. Како што и оваа визија стана план, а планот стана реалност, ние се 

надеваме дека идеите, соништата и напорите што ќе се родат помеѓу овие ѕидови ќе станат 

реалност за сите оние кои ќе го користат овој простор.  

 

Американските катчиња се пример за посветеноста на Соединетите Држави кон 

главниот принцип на демократијата: правото на граѓаните за слободен пристап до 

информации. Со повеќе од 800 американски катчиња, центри и простории ширум светот, 

американските катчиња нудат пристап до најновите и најдеталните информации за 

Соединетите Држави, поврзувајќи ги Американците и граѓаните на земјите домаќини  

преку дискусии на теми поврзани со американска политика, општество и вредности.   

 

Во Македонија, петте американски катчиња во Битола, Скопје, Тетово, Струга и 

Штип, за граѓаните  од сите возрасти претставуваат место за разговор, учење и ангажман. 

Водењето на сите катчиња се одвива преку партнерство со организација домаќин од 

Македонија и мене ми е задоволство да го зацврстиме нашето партнерство со 

Министерството за култура преку преселбата во библиотеката Гоце Делчев во Штип, за 

која е задолжено истото Министерство. Нашата соработка со Министерството и со 

библиотеката беше одлична во текот на целиот процес на преселба. Американското катче 

во Штип прв пат беше формирано во 2010, во партнество со Универзитетот Гоце Делчев, 

каде што уживавме голема поддршка од страната на ректорот Сашо Митрев.  Ректорот, 

градоначалникот на Штип, министерот за култура и директорот на библиотеката ја 

искажаа својата поддршка за Американското катче и вредноста што тоа ја има за луѓето од 

Штип и од околината. Благодарение на соработката помеѓу Амбасадата и македонските 

партнери, катчињата можат директно да обезбедуваат информации, да вршат активности и 

да пружаат можности за граѓаните.  

Ширум светот, американските катчиња се места каде се води разговор. Без разлика 

дали тие физички се наоѓаат во амбасади, училишта, библиотеки или во други 

институции, катчињата нудат пријатна атмосфера каде посетителите можат да се поврзат 

со и да научат за Соединетите Држави.  Американски експерти, преставници на 

американската влада и другите Американци им ја доближуваат на посетителите 

американската политиката и култура. Алумни на програмите за размена се состануваат за 

да разменат искуства и повторно да се поврзат со Америка. Посетители од сите возрасти 

можат да дојдат за да го подобрат својот англиски и да ги прошират своите перцепции.   

 

Катчињата, исто така служат и како простор за информации. Тие се платформи за 

наставни вештини и за давање информации. Посетителите можат   да најдат одговори  за 

многу прашања поврзани со САД, како и за глобални прашања. Тие можат да се поврзат 

со САД преку директни разговор и преку виртуелни програми и за чувствителни, но 

важни прашања,  како што се ХИВ/СИДА, вработување на младите и трговија со луѓе. 

Изложби на постери и други изложби ја илустрираат разновидноста на американското 

општество. Разните бази на податоци, електронски библиотеки, публикации, видеа, 

фотографии и стручњаци се клучни ресурси, а технологијата како iPads, Kindles, и Wii 

машините се достапни и чекаат да се применат. 

 

На крај, американските катчиња се и места за ангажман. Како 

мултифункционалната платформа за програми од јавната дипломатија, катчињата 

промовираат отворен дијалог за спротивставување на негативни концепти и за градење на 

мостови на разбирање.  Често лоцирани надвор од главните градови, тие ја преставуваат 

САД на граѓаните кои можеби имаат ограничено пристап кон американската култура и 

идеали. Луѓето можат да се дружат со родени Американци, како што се волонтерите на 

Мировниот корпус, Фулбрајт стипендисти или службеници на Амбасадата за време на 

популарните средби, наречени “На кафе со дипломат”. Освен тоа, нашите алумни, 

персоналот на катчињата и вработените во Амбасадата се спремни да ви ги давааат 

најнови информации за образованието во САД, за полагање тестови за англиски јазик и за 

програмите за размена. Катчињата исто така, канат локални НВО, поединци и институции 

да зборуваат на различни теми од интерес, што им овозможуваат на катчињата да бидат 

места каде граѓаните можат да слушаат за активностите на македонските организации и 

поединци во нивните сопствени заедници.  

 

Се надеваме дека граѓаните на Штип и на околнината ќе дојдат во Катчето и ќе 

најдат сосема нов свет на информации, идеи и можности. Идеално би било кога тие 

повторно би се вратиле за да разговаат и да се ангажираат со други луѓе, да негуваат идеи 

и да ги реализира тие можности. Ви благодарам уште еднаш за вашето присуство и му 

посакувам постојан успех на Американското катче во Штип.   

